წერილის პასუხად მოგახსენებთ, რომ ჯანდაცვის ერთიანი საინფორმაციო სისტემა (HMIS) მოიცავს როგორც საყოველთაო ჯანდაცვის პროგრამის მართვის ელექტრონულ მოდულებს, ასვე ისეთ საინფორმაციო სისტემებს, როგორებიცაა საერთო დანიშნულების მოდულები (მომხმარებელთა მართვის მოდული, ანგარიშგებისა და ბილინგის მოდულები, კლასიფიკატორები, სერვისები, საერთო მონაცემების ბაზები), ე.წ. „ჯანდაცვის ვერტიკალური პროგრამების“ მართვის მოდულები, სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის ელექტრონული მოდულები, სსიპ სამედიცინო საქმიანობის სახელმწიფო რეგულირების სააგენტოს ლიცენზირებისა და სერთიფიცირების მოდულები, ქალაქ თბილისის მუნიციპალიტეტის მერიისა და აჭარის ა/რ ჯანმრთელობისა და სოციალური დაცვის სამინისტროს მოთხოვნებით შექმნილი ელექტრონული მოდულები. აღნიშნული ელექტრონული სისტემები მოიხმარენ საერთო დანიშნულების მოდულებს. ამასთან გარკვეული მოდულების მომხმარებელს რამდენიმე სამსახური ერთდროულად წარმოადგენს (მაგ. ფსიქიკური ჯანმრთელობის და ნარკომანიის პრევენციის ცენტრი, სოციალური მომსახურების სააგენტო, სსიპ ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი და სხვა)  
აღნიშნულიდან გამომდინარე მიზანშეწონილად მიგვაჩნია HMIS სისტემის ადმინისტრირებისა და განვითარების მომსახურებების ერთი სამსახურის მიერ უზრუნველყოფა. ოპტიმალურად მიგვაჩნია ფუნქციების შემდეგი გადანაწილება: 
1. ჯანდაცვის ერთიანი საინფორმაციო სისტემის ადმინისტრირება, ცვლილებებისა და დამატებების ინიცირება და განხორციელება მოხდეს სოციალური მომსახურების სააგენტოს ინფორმაციული ტექნოლოგიების დეპარტამენტის რესურსებით
2. [bookmark: _GoBack]ინფრასტრუქტურისა და ტექნოლოგიური რესურსების მართვა განხორციელდეს სამინისტროს ინფორმაციული ტექნოლოგიების დეპარტამენტის მიერ
3. აღნიშნული სამსახურები უზრუნველყოფენ მაღალი ხარისხის კომუნიკაციას ცვლილებების შესახებ ინფორმირებისა და საჭირო ტექნოლოგიური რესურსების დროულად გამოყოფისათვის
4. სამინისტროს დაქვემდებარებულ დაწესებულებებთან, ქალაქ თბილისის მუნიციპალიტეტის მერიასა და აჭარის ა/რ ჯანმრთელობისა და სოციალური დაცვის სამინისტროსთან მემორანდუმების (ხელშეკრულებების) ფარგლებში განისაზღვროს ურთიერთ თანამშრომლობის პირობები და უფლება-მოვალეობები, ასევე ინფორმაციული უსაფრთხოების (მათ შორის პერსონალურ მონაცემთა დაცვის) უზრუნველსაყოფად საჭირო ტექნოლოგიური გადაწყვეტილებები და ორგანიზაციული საკითხები.
თქვენი თანხმობის შემთხვევაში, საფინანსო და იურიდიულ დეპარტამენტებთან ერთად მომზადდება სათანადო ბრძანება აღნიშნული არამატერიალური აქტივის გადაცემის შესახებ.
გთხოვთ თქვენს გადაწყვეტილებას.

პატივისცემით,
